
Heuberg-Mundart in Hartheim 

Zwi Baura 

Dr Hannes und df Jörgli 
dös sind zwi Baura gsei, 
shot jeder ghet zwoa Kühli 
a Goas no oba drei. 

Doch wenns as Ackra ganga ischt 
wie war dös oft a Graus, 
do isches ganga hot und wischt 
der Pfluag hots nebat naus. 

Dt Jörgli ischt zum Hannes na 
und hota gfrogat drum, 
wie wärs wenn mir mit beida Gspa 
die Äckerli tätat rum. 

Df Hannes fühlt sich bsunder geehrt 
und got am andra Morsga glei, 
mit Pfluag und Egga wie sichs ghört 
Dt Jörgli der fährt hinta drei. 

Sie machat scho die Kettla na 
uns Wogscheit au derzua, 
jetz isch a richtig Ackergspa 
Dt Jörgli ischt der Treiber Bua. 

Df Pfluag lauft schon durchs Ackerfeld 
dr Jörgli guggt uf jede Kuah, 
so schö machts keiner, itt ums Geld 
schreit der im Hannes zua. 

Doch bald do will es itt vum Fleck 
Df Hannes wutat und ischt stur, 
wie hangat na dei alta Scheck 
i.krieg jo fast ko Fur. 

Do hebt er uf a Scholla glei 
und wirfts dem Scheckli no, 
df Jörgli macht scho Kettla frei 
spannt aus und fährt dervo. 

Dr Hannes guggt und wosst itt wia 
und stellt der Pfluag scho um, 
macht weiter jetzt mit seina Küah 
und fährt des Äckerli gar rum. 

